
Sarajevo, 13.05.2019. 


XXX XXX
E-mail: XXX.XXX@sixt.ba   



PREDMET:  Opšta uredba za zaštitu podataka (GDPR), odgovor, d o s t a v lj a  s e,

VEZA:           Vaš  e-mail od 24.04.2019. 


Agencija za zaštitu ličnih podataka u Bosni i Hercegovini ( u daljem tekstu: Agencija)  zaprimila je, vaš e-mail datum veze, u kojem, u ime firme koju predstavljate a koja se bavi iznajmljivanjem vozila klijentima iz BiH i EU, pitate koje su vaše obaveze u odnosu na GDPR i zaštitu ličnih podataka.

Shodno navedenom, na osnovu člana 40. stav (2) tačka g) Zakona o zaštiti ličnih podataka (“Službeni glasnik BiH”, broj: 49/06, 76/11 i 89/11), dajemo sljedeće:

                        M I Š LJ E NJ E 

[bookmark: _GoBack]Opšta uredba o zaštiti podataka (u daljem tekstu: Uredba) je stupila na snagu 25. maja 2016. a primjenjuje se od 25. maja 2018. godine i ista je postala zakon u svakoj državi članici EU, odnosno direktno se primjenjuje, dok će Bosna i Hercegovina, kao zemlja koja nije članica EU, morati uskladiti svoje zakonodavstvo sa Uredbom. 
Međutim, kada je u pitanju uticaj Uredbe na domaće kompanije koje posluju na teritoriji EU ili obrađuju lične podatke državljana EU, ističemo da Uredba ima određeni uticaj na iste neovisno od usklađivanja domaćeg zakonodavstva.
Prema članu 3. stav (1) Uredbe proizlazi da će se ista primjenjivati na obradu ličnih podataka u okviru aktivnosti poslovnih subjekata - kontrolora sa sjedištem u EU neovisno od toga da li se obrada ličnih podataka vrši u EU ili ne. Znači, ukoliko kontrolor podataka sa sjedištem u EU ima poslovne ogranke i u BiH ili na bilo koji način pruža usluge građanima u BiH onda se Uredba primjenjuje i na to poslovanje.
Prema stavu (2) istog člana Uredbe proizlazi da su kontrolori koji nemaju sjedište u državama EU a nude robe i usluge državljanima EU ili prate njihova ponašanja unutar EU, dužni primjenjivati Uredbu. Dakle, kompanije iz Bosne i Hercegovine koje posluju na prostoru EU ili nude robe ili usluge građanima EU, dužne su primjenjivati Uredbu.

Prema tome, bez obzira što domaće zakonodavstvo trenutno nije usklađeno sa Uredbom, njena primjena je u navedenim situacijama obavezujuća za domaće kontrolore ukoliko na neki od navedenih načina posluju u EU. 

Generalno, Uredbom se stepen zaštite ličnih podataka podiže na viši nivo a između ostalog, jačaju se prava nosioca podataka, odnosno, istim se omogućava lakši pristup njihovim podacima i omogućava informisanje na jasan i razumljiv način o tome kako i u koju svrhu se obrađuju njihovi podaci te pravo na ispravljanje ili brisanje podataka i ostvarivanje prava na prigovor. Uredbom se uvodi „pravo na zaborav” tj. mogućnost da nosilac podataka zatraži od kontrolora brisanje svojih podataka kada ne bude htio da se njegovi lični podaci obrađuju, uz uslov da ne postoje zakoniti razlozi za njihovo zadržavanje te pravo na ograničenje obrade. 
Nadalje, Uredbom se predviđa imenovanje službenika za zaštitu podataka, preciznije definiše saglasnost nosioca podataka i mogućnost za davanje iste, vršenje procjene uticaja postupaka obrade na zaštitu podataka, da se u slučaju povrede ličnih podataka obavijesti nadzorni organ o povredi ličnih podataka, a u određenim okolnostima uvodi se i potreba obavještavanja nosioca podataka ukoliko je došlo do povrede njegovih ličnih podataka i drugo.

Sadržaju Uredbe možete pristupiti putem službene web stranice Agencije www.azlp.ba, putem linka „GDPR“. 

S poštovanjem,       


Dostaviti:                                                                                      D I R E K T O R
- naslovu                                                                                                
- spis predmeta                                                                               Petar Kovačević 

